
*	In	seguito	alla	riforma	liturgica	del	1955,	questi	Responsori	sono	ora	eseguiri	nel	giorno	seguente	(Venerdì	Santo).

Parte	seconda:	Giovedì	Santo	a	sera*

Responsorij	della	Settimana	Santa	(1741)
Biblioteca	Oratoriana	de'	Gerolamini,	Napoli	(I-Nf):	Inv.№.647

Gennaro	Manna	(Napoli,	1715-1779)



℟:			Omnes	amici	mei	dereliquerunt	me,	et	praevaluerunt	insidiantes	mihi:	tradidit	me,	quem	diligebam.
Et	terribilibus	oculis	plaga	crudeli	percutiens	aceto	potabant	me.
℣:			Inter	iniquos	projecerunt	me	et	non	pepercerunt	animae	meae.

I	-	Primo	Notturno,	Responsorio	Primo	-	OMNES	AMICI	MEI

℟:			Velum	templi	scissum	est,	et	omnis	terra	tremuit:
Latro	de	cruce	clamabat,	dicens:	Memento	mei,	Domine,	dum	veneris	in	regnum	tuum.
℣:			Petrae	scissae	sunt,	et	monumenta	aperta	sunt,	et	multa	corpora	sanctorum	qui	dormierant,	surrexerunt.

II	-	Primo	Notturno,	Responsorio	Secondo	-	VELUM	TEMPLI	SCISSUM	EST

℟:			Vinea	mea	electa,	ego	te	plantavi:
quomodo	conversa	es	in	amaritudinem,	ut	me	crucifigures	et	Barrabbam	dimitteres.
℣:			Sepivi	te,	et	lapides	elegi	ex	te,	et	ædificavi	turrim.

III	-	Primo	Notturno,	Responsorio	Terzo	-	VINEA	MEA	ELECTA

℟:			Tamquam	ad	latronem	existis	cum	gladiis	et	fustibus	comprehendere	me:
Quotidie	apud	vos	eram	in	templo	docens	et	non	me	tenuistis:	et	ecce	flagellatum	ducitis	ad	crucifigendum.
℣:			Cumque	injecissent	manus	in	Jesum,	et	tenuissent	eum,	dizit	ad	eum:

IV	-	Secondo	Notturno,	Responsorio	Primo	-	TAMQUAM	AD	LATRONEM

℟:			Tenebrae	factae	sunt,	dum	crucifixissent	Jesum	Judaei:	et	circa	horam	nonam	
exclamavit	Jesus	voce	magna:	Deus	meus,	ut	quid	me	dereliquisti?	Et	inclinato	capite,	emisit	spiritum.
℣:			Exclamans	Jesus	voce	magna	ait:	Pater,	in	manus	tuas	commendo	spiritum	meum.

V	-	Secondo	Notturno,	Responsorio	secondo	-	TENEBRAE	FACTE	SUNT

℟:			Animam	meam	dilectam	tradidi	in	manus	iniquorum,	et	facta	est	mihi	haereditas	mea	sicut	leo	in	silva
Dedit	contra	me	voces	adversarius	dicens;	congregamini	et	properate	ad	devorandum	illum;
Posuerunt	me	in	deserto	solitudinis	
et	luxit	super	me	omnis	terra,	quia	non	est	inventus	qui	me	agnosceret,	et	faceret	bene.
℣:			Insurrexerunt	in	me	viri	absque	misericordia,	et	non	pepercerunt	animae	meae.

VI	-	Secondo	Notturno,	Responsorio	Terzo	-	ANIMAM	MEAM	DILECTAM

℟:			Tradiderunt	me	in	manus	impiorum	et	inter	iniquos	proiecerunt	me	et	non	pepercerunt	animae	meae:
congregati	sunt	adversum	me	fortes:	Et	sicut	gigantes	steterunt	contra	me.
℣:			Alieni	insurrexerunt	adversum	me	et	fortes	quaesierunt	animam	meam.

VII	-	Terzo	Notturno,	Responsorio	Primo	-	TRADIDERUNT	ME

℟:			Jesum	tradidit	impius	summis	principibus	sacerdotum,	et	senioribus	populi:
Petrus	autem	sequebatur	eum	a	longe,	ut	videret	finem.
℣:			Adduxerunt	autem	eum	ad	Caipham	principem	sacerdotum,	ubi	scribae	et	pharisaei	convenerant.

VIII-	Terzo	Notturno,	Responsorio	Secondo	-	JESUM	TRADIDIT	IMPIUS

℟:			Caligaverunt	oculi	mei	a	fletu	meo:	quia	elongatus	est	a	me,	qui	consolabatur	me:
Videte,	omnes	populi,	si	est	dolor	similis	sicut	dolor	meus.
℣:			O	vos	omnes,	qui	transitis	per	viam,	attendite,	et	videte.

IX	-	Terzo	Notturno,	Responsorio	Terzo	-	CALIGAVERUNT	OCULI	MEI

